ԱՄՓՈՓԱԹԵՐԹ
«ԽԱՂԱՅԻՆ ԳՈՐԾՈՒՆԵՈՒԹՅԱՆ ԿԱԶՄԱԿԵՐՊՉԻ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ՆՇԱՆԱԿԱԼԻՑ ՄԱՍՆԱԿՑՈՒԹՅՈՒՆ ՁԵՌՔ ԲԵՐԵԼՈՒ ԵՎ  ԿԱԶՄԱԿԵՐՊՉԻ ՊԱՏԱՍԽԱՆԱՏՈՒ ԱՆՁ ՀԱՄԱՐՎԵԼՈՒ ՍՏՈՒԳՄԱՆ ՄԻՋՆՈՐԴՈՒԹՅԱՆ, ՍՏՈՒԳՄԱՆ ՀԱՄԱՐ ԱՆՀՐԱԺԵՇՏ ՏԵՂԵԿՈՒԹՅՈՒՆՆԵՐ ԵՎ ՓԱՍՏԱԹՂԹԵՐԻ ՆԵՐԿԱՅԱՑՄԱՆ ԿԱՐԳԸ, ՏԵՂԵԿՈՒԹՅՈՒՆՆԵՐԻ ԵՎ ՓԱՍՏԱԹՂԹԵՐԻ ՁԵՎԵՐԸ ՍԱՀՄԱՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԱՊՐԻԼԻ 30-Ի N 456-Ն  ԵՎ N 464-Ն  ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՎԵՐԱԲԵՐՅԱԼ

	 ՀՀ Էկոնոմիկայի նապարարություն
	13.01.2025թ

	
	01/241-2025

	«Խաղային գործունեության կազմակերպչի կանոնադրական կապիտալում նշանակալից մասնակցություն ձեռք բերելու և պատասխանատու անձ համարվելու ստուգման միջնորդության, ստուգման համար անհրաժեշտ տեղեկությունների և փաստաթղթերի ներկայացման կարգը, տեղեկությունների և փաստաթղթերի ձևերը սահմանելու մասին»,  «Հայաստանի Հանրապետության կառավարության 2024 թվականի հոկտեմբերի 24-ի N 1699-Ն որոշման մեջ փոփոխություններ և լրացում կատարելու մասին», «Հայաստանի Հանրապետության կառավարության 2011 թվականի օգոստոսի 18-ի N 1229-Ն որոշման մեջ փոփոխություններ կատարելու մասին», «Հայաստանի Հանրապետության կառավարության 2023 թվականի ապրիլի 27-ի N 636-Ն որոշման մեջ փոփոխություններ կատարելու մասին», «Հայաստանի Հանրապետության կառավարության 2020 թվականի սեպտեմբերի 17-ի N 1531-Ն որոշման մեջ փոփոխություններ կատարելու մասին» ՀՀ կառավարության որոշման և «Հայաստանի Հանրապետության վարչապետի 2024 թվականի օգոստոսի 23-ի  N 761-Ա ՀՀ վարչապետի որոշման մեջ փոփոխություններ կատարելու մասին» ՀՀ վարչապետի որոշման նախագծերը, հայտնում ենք, որ Էկոնոմիկայի նախարարությունը իր իրավասության շրջանակում առաջարկություններ և առարկություններ չունի՝ հաշվի առնելով, որ ընդհանուր առմամբ թվարկված որոշումների կարգավորումները համապատասխանեցվում են «Խաղային գործունեության կարգավորման մասին» օրենքի դրույթներին։
	Ընդունվել է ի գիտություն:


	2. ՀՀ պետական եկամուտների կոմիտե
	14.02.20252.

	
	01/14-17/4140-2025

	ՀՀ Վարչապետի 2024 թվականի սեպտեմբերի 23-ի «Խաղային գործունեության կարգավորման մասին» Հայաստանի Հանրապետության օրենքի կիրարկումն ապահովող միջոցառումները հաստատելու մասին N859-Ա որոշմամբ հաստատված Հավելվածի 4-րդ կետի՝ «Խաղային գործունեության կազմակերպչի կանոնադրական կապիտալում նշանակալից մասնակցություն ձեռք բերելու և պատասխանատու անձ համարվելու ստուգման միջնորդության, ստուգման համար անհրաժեշտ տեղեկությունների և փաստաթղթերի ներկայացման կարգը, տեղեկությունների և փաստաթղթերի ձևերը սահմանելու մասին», 7-րդ կետի՝ «Հայաստանի Հանրապետության կառավարության 2024 թվականի հոկտեմբերի 24-ի N1699-ն որոշման մեջ փոփոխություններ և լրացում կատարելու մասին», 8-րդ կետի՝ «Հայաստանի Հանրապետության կառավարության 2011 թվականի օգոստոսի 18-ի N 1229-Ն որոշման մեջ փոփոխություններ կատարելու մասին» և 16-րդ կետի՝ «Հայաստանի Հանրապետության կառավարության 2023 թվականի ապրիլի 27-ի N 636-Ն որոշման մեջ փոփոխություններ կատարելու մասին» կառավարության որոշումների նախագծերի վերաբերյալ առաջարկություններ և առարկություններ չունենք։

	Ընդունվել է ի գիտություն:


	3. ՀՀ արդարադատության նախարարություն
	20.02.2025թ.

	
	/27.3/7171-2025

	Խաղային գործունեության կազմակերպչի կանոնադրական կապիտալում նշանակալից մասնակցություն ձեռք բերելու և պատասխանատու անձ համարվելու ստուգման միջնորդության, ստուգման համար անհրաժեշտ տեղեկությունների և փաստաթղթերի ներկայացման կարգը, տեղեկությունների և փաստաթղթերի ձևերը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 4)վերաբերյալ հայտնում ենք հետևյալը.
20) Նախագիծ 4-ի 1-ին կետի 1-ին ենթակետով նախատեսվում է սահմանել խաղային գործունեության կազմակերպչի կանոնադրական կապիտալում նշանակալից մասնակցություն ձեռք բերելու և կազմակերպչի պատասխանատու անձ համարվելու միջնորդության, ստուգման համար անհրաժեշտ տեղեկությունների և փաստաթղթերի ներկայացման կարգը` համաձայն N 1 հավելվածի: Մինչդեռ Նախագիծ 5-ի Հավելված N 1 1-ի վերնագիրն է՝ ԽԱՂԱՅԻՆ ԳՈՐԾՈՒՆԵՈՒԹՅԱՆ ԿԱԶՄԱԿԵՐՊՉԻ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ՆՇԱՆԱԿԱԼԻՑ ՄԱՍՆԱԿՑՈՒԹՅՈՒՆ ՁԵՌՔ ԲԵՐԵԼՈՒ ԵՎ ՊԱՏԱՍԽԱՆԱՏՈՒ ԱՆՁ ՀԱՄԱՐՎԵԼՈՒ ՍՏՈՒԳՄԱՆ ՄԻՋՆՈՐԴՈՒԹՅԱՆ, ՍՏՈՒԳՄԱՆ ՀԱՄԱՐ ԱՆՀՐԱԺԵՇՏ ՏԵՂԵԿՈՒԹՅՈՒՆՆԵՐ ԵՎ ՓԱՍՏԱԹՂԹԵՐԻ ՆԵՐԿԱՅԱՑՄԱՆ ԿԱՐԳԸ:
Վերոգրյալից ելնելով՝ անհրաժեշտ է Նախագիծ 5-ի 1-ին կետի 1-ին ենթակետը և Հավելված 1-ի վերնագիրը համապատասխանեցնել միմյանց։ Նույն դիտարկումը վերաբերում է համապատասխանաբար Նախագիծ 5-ի 1-ին կետի 2-րդ և 3-րդ ենթակետերին և Հավելված 2-ի և 3-ի վերնագրերին։
21) Նախագիծ 4-ի Հավելված 1-ի 2-րդ կետում անհրաժեշտ է հստակեցնել, որ կարգավորումը վերաբերում է կարգում կիրառվող հասկացություններին։
Բացի այդ, անհրաժեշտ է Նախագիծ 5-ի Հավելված 1-ի 2-րդ կետում «օրենքով» բառից առաջ կիրառված «ՀՀ» հապավումը հանել։
22) Նախագիծ 4-ի Հավելված 1-ի 4-րդ կետը սահմանում է, որ խաղային գործունեության կազմակերպչի կանոնադրական կապիտալում նշանակալից մասնակցություն ձեռք բերելու միջնորդությանը կից ներկայացվում են միջնորդության մեջ նշված բոլոր ֆիզիկական անձանց՝ անձը հաստատող փաստաթղթերի պատճենները, ինչպես նաև արտասահմանում գրանցված իրավաբանական անձանց գրանցումը հավաստող՝ պատշաճ կերպով վավերացված փաստաթղթերը: Ի լրումն հավելված 1-ի 4-րդ կետի, 6-րդ կետը սահմանում է, որ օտարերկրյա քաղաքացիները կամ մշտական բնակություն ունեցող անձինք լիազոր մարմին են ներկայացնում (առկայության դեպքում) նաև իրենց քաղաքացիության պետության կամ մշտական բնակության վայրից համապատասխան մարմնի կողմից տրված և պատշաճ կերպով հաստատված՝ դիտավորությամբ կատարված հանցագործության համար դատվածություն չունենալու, կամ դատվածությունն օրենքով սահմանված կարգով հանված կամ մարված լինելու մասին տեղեկանք, ինչպես նաև համապատասխան տեղեկանք ֆինանսական, առևտրային, տնտեսական, իրավական ոլորտներում պաշտոններ զբաղեցնելու իրավունքի սահմանափակում չունենալու մասին։ Նախ, հարկ է նշել, որ հավելված 1-ի 6-րդ կետում գործածվող «մշտական բնակություն ունեցող անձինք» եզրույթից պարզ չէ, թե դրա ներքո ինչ սուբյեկտային կազմ է նկատի առնվում։ Այնուհետև, անհրաժեշտ է նշել, որ Նախագիծ 4-ով դատվածություն չունենալու կամ դատվածությունը հանված կամ մարված լինելու մասին տեղեկանքը, ինչպես նաև ֆինանսական, առևտրային, տնտեսական, իրավական ոլորտներում պաշտոններ զբաղեցնելու իրավունքի սահմանափակում չունենալու մասին տեղեկանքը ներկայացնելու պարտականության սահմանումը, ըստ էության, աննպատակ է, քանի որ նշված տեղեկանքները պետք է ներկայացվեն միայն առկայության դեպքում, իսկ եթե առկա չէ, ուրեմն կարող են և չներկայացվել, որից հետևում է, որ տեղեկանքները միայն դրանք ունենալու պայմանով ներկայացնելու պարտականությունը գործնականում չի գործելու։ Միաժամանակ, պետք է նշել, որ հավելված 1-ը նշված տեղեկանքները ներկայացնելու պարտականություն առհասարակ Հայաստանի Հանրապետության քաղաքացիների նկատմամբ չի սահմանում, ուստի պարզ չէ, թե նման պարագայում լիազոր մարմինը ինչպես է այդ տվյալները ձեռք բերելու և իրականացնելու «Խաղային գործունեության կարգավորման մասին» օրենքի (այսուհետ՝ Օրենք) 6-րդ հոդվածի 1-3-րդ մասերով նախատեսված սահմանափակումների բացակայության ստուգում։
23) Նախագիծ 4-ի Հավելվածի 1-ի 12-րդ կետում կիրառվում է «դիմում» բառը, սակայն նույն այդ կետում, ինչպես նաև Նախագիծ 4-ի այլ իրավադրույթներում չի նշվում այդ բառը, հետևաբար պարզ չէ, թե ինչ դիմում է նկատի առնվում։ Նախագիծ 4-ի իրավադրույթների և մասնավորապես, Նախագիծ 4-ի Հավելվածի 12-րդ կետի բովանդակությունից հետևում է, որ «դիմում» բառի փոխարեն պետք է նշվի «միջնորդություն» բառը և ըստ այդմ՝ «լրացնում է դիմումի համար անհրաժեշտ տեղեկատվությունը և փաստաթուղթը հաստատում է էլեկտրոնային ստորագրության միջոցով։» բառերը անհրաժեշտ է փոխարինել «լրացնում է միջնորդությունում սահմանված տեղեկությունները և այն հաստատում է էլեկտրոնային ստորագրությամբ։» բառերով։
24) Նախագիծ 4-ի Հավելված 1-ի 13-րդ կետի համաձայն՝ լիազոր մարմինը սույն կարգով սահմանված պահանջվող բոլոր տեղեկություններն ու փաստաթղթերն ստանալուց հետո՝ մեկամսյա ժամկետում, քննում է դրանք: Լիազոր մարմնի որոշմամբ կարող է երկարաձգվել ևս մեկ ամիս ժամկետով, եթե ներկայացված փաստաթղթերը պարունակում են այնպիսի տեղեկություններ, որոնք կարիք ունեն լրացուցիչ ուսումնասիրության: Երկարաձգման որոշման մասին պատշաճ ձևով տեղեկացվում է կազմակերպիչը:
Սույն դեպքում անհրաժեշտ է հստակեցնել, թե լիազոր մարմնի որոշմամբ ինչն է երկարաձգվում։
Բացի այդ, նշված կետում «պատշաճ ձևով» ձևակերպումն անհրաժեշտ է վերանայել, հստակ նշելով, թե ինչ ժամկետում և կարգով է կազմակերպիչը տեղեկացվում երկարաձգման որոշման մասին։
25) Նախագիծ 4-ի Հավելված 1-ի 15-րդ կետը սահմանում է, որ ստուգման արդյունքով լիազոր մարմինը տալիս է բացասական եզրակացություն, եթե առկա են Օրենքի 6-րդ հոդվածի 1-3-րդ մասերով նախատեսված հիմքերը, կամ լիազոր մարմինն ունի հիմնավոր կասկածներ, որ կանոնադրական կապիտալում մասնակցության համար նախատեսված դրամական միջոցները ձեռք են բերվել հանցավոր ճանապարհով։ 
Այս իրավակարգավորման կապակցությամբ պետք է նշել, որ եթե Նախագիծ 4-ը չի նախատեսում Օրենքի 6-րդ հոդվածի 1-3-րդ մասերով նախատեսված հիմքերը ստուգելու համար անհրաժեշտ տեղեկությունները լիազոր մարմին ներկայացնելու պարտականություն, այլ ընդամենը սահմանափակվել է հավելված 1-ով և հավելված 2-ով նախատեսված միջնորդություններում Օրենքի 6-րդ հոդվածի 1-3-րդ մասերով նախատեսված հիմքերի բացակայության մասին նշանակալի մասնակցություն ձեռքբերողի և պատասխանատու անձի թեկնածուի կողմից այդ հիմքերի բացակայության մասին հայտարարություն ներկայացնելով, ապա լիազոր մարմինը ինչպես է ստուգելու այդ հիմքերը, որպեսզի առկայության դեպքում տրամադրի բացասական եզրակացություն։ Որպես Օրենքի 6-րդ հոդվածով նախատեսված հիմքերի բացակայության արդյունավետ ստուգման մեխանիզմ՝ առաջարկում ենք դիտարկել լիազոր մարմնի կողմից այդ հիմքերի ուսումնասիրության համար անհրաժեշտ տեղեկությունները պետական և տեղական ինքնակառավարման մարմիններից, պետական կազմակերպություններից կամ դրանց պաշտոնատար անձանցից, այլ անձանցից պահանջելու և ստանալու իրավունքը (իրավասությունը) Օրենքում ամրագրելը (որպես օրինակ կարող է ծառայել «Կոռուպցիային կանխարգելման հանձնաժողովի մասին» օրենքի 26.1-ին հոդվածը) կամ Նախագիծ 4-ով սահմանել, որ միջնորդությանը կից պարտադիր պետք է ներկայացվեն նաև հիմքերի ստուգման համար անհրաժեշտ այն տեղեկությունները, որոնք օբյեկտիվորեն հնարավոր է ներկայացնել (օրինակ՝ առնվազն Օրենքի 6-րդ հոդվածի 1-ին մասի 1-ին, 2-րդ և 4-րդ կետերում և 2-րդ մասի 4-րդ կետում նշված հիմքերի ստուգման համար անհրաժեշտ տեղեկությունները)։ 
Միաժամանակ, Նախագիծ 4-ի Հավելված 1-ի 15-րդ կետը բացասական եզրակացության տրամադրման հիմք նախատեսում է կանոնադրական կապիտալում մասնակցության համար նախատեսված դրամական միջոցները հանցավոր ճանապարհով ձեռք բերված լինելու վերաբերյալ լիազոր մարմնի հիմնավոր կասկածը։ Որպեսզի բացասական եզրակացության տրամադրման հիմքում դրվի ոչ թե կասկածը, այլ փաստը (հաստատումը), առաջարկում ենք Նախագիծ 4-ով հստակ և ուղղակիորեն սահմանել, որ միջնորդությանը կից ներկայացվում է նաև ներդրվող դրամական միջոցների ծագման աղբյուրների օրինականությունը հիմնավորող փաստաթղթերը (միջնորդությանը կից փաստաթղթերի ցանկում ներառել առնվազն Նախագիծ 4-ի հավելված 2-ի 5-րդ կետի 1-ին ենթակետի ա., բ., ե. պարբերություններում և 5-րդ կետի 2-րդ ենթակետի դ. պարբերությունում նշված փաստաթղթերը)։ Թեև Նախագիծ 4-ի հավելված 2-ի 5-րդ կետի 1-ին ենթակետի ե. պարբերությունից հետևում է, որ նշանակալից մասնակցություն ձեռք բերողը հայտարարում է, որ ինքը չի հանդիսանում ներդրվող դրամական միջոցների ծագման աղբյուրների օրինականությունը հիմնավորող փաստաթղթեր չներկայացնող, այնուամենայնիվ, իրավական որոշակիության սկբունքից ելնելով՝ անհրաժեշտ է հստակ սահմանել այդ փաստաթղթթերը ներկայացնելու պարտականությունը և ներկայացնելու կարգը (օրինակ՝ միջնորդության հետ մուտքագրում է լիազոր մարմնի տեղեկատվական համակարգում)։
Այսպիսով, հաշվի առնելով վերոգրյալը՝ անհրաժեշտ է Նախագիծ 4-ով (կամ Օրենքով) նախատեսել լիազոր մարմնի կողմից Օրենքի 6-րդ հոդվածում նշված հիմքերը ստուգելու առավել արդյունավետ մեխանիզմներ։
26) Նախագիծ 4-ի Հավելված 2-ի 5-րդ կետում «բաժնետերը (բաժնետերերը)», «փայատերը (փայատերերը)», «մասնակիցը (մասնակիցները)» ձևակերպումներն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի 8-րդ մասը, համաձայն որի՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:
27) Նախագիծ 4-ի Հավելված 2-ի 5-րդ կետի 2-րդ ենթակետի ա. պարբերությունում «սույն հոդվածի 1-ին մասով» ձևակերպումն անհրաժեշտ է վերանայել:
28) Միաժամանակ հարկ է նկատի ունենալ, որ Նախագիծ 4-ի Հավելված 1-ում առկա են տառասխալներ, ուստի անհրաժեշտ է դրանք վերանայել։

	Ընդունվել է: Համապատասխան հոդվածները խմբագրվել են:
Նախագծով  նախատեսվել է  լիազոր մարմնի կողմից Օրենքի 6-րդ հոդվածում նշված հիմքերը ստուգելու մեխանիզմներ (Նախագծի հավելված 1-ի 14-րդ և 15 կետեր), հստակ և ուղղակիորեն սահմանվել է, որ միջնորդությանը կից ներկայացվում է նաև ներդրվող դրամական միջոցների ծագման աղբյուրների օրինականությունը հիմնավորող փաստաթղթերը(Նախագծի հավելված 2-ի 6-րդ կետ):

	[bookmark: _GoBack]Ֆինանսատնտեսական նախարարական կոմիտեի 2025 թվականի մարտի 10–ի նիստի N ԿԱ/75-2025 արձանագրության 7-րդ կետ
	10.03.20252.

	
	ԿԱ/75-2025

	Որոշվեց տալ  դրական դիրքորոշում՝ պայմանով, որ նախագիծը կլրամշակվի նույն օրակարգի 1-ին հարցի քննարկման արդյունքների հիման վրա:
Օրակարգի 1-ին կետով ներկայացված «Հայաստանի Հանրապետության կառավարության մի շարք որոշումներ ուժը կորցրած ճանաչելու մասի» Հայաստանի Հանրապետության կառավարության որոշման նախագծից կհանվեն 2-րդ և 3-րդ կետերը, և համապատասխան որոշումներն ուժը կորցրած կճանաչվեն նույն օրակարգի 7-րդ հարցով ներկայացված նախագծով:

	Ընդունվել է: Նախագիծը խմբագրվել է:



